
LIMIAR

Francisco José Fraga Lopez
Vicerreitor de Organizacion Académica e do Campus de Lugo

O programa DivulgaT 2022 ten un dobre obxectivo: por
unha banda, dar a cofiecer a sociedade as investigacions
que se realizan no Campus de Lugo, e pola outra pofier
de manifesto que a investigacion tamén se poder facer
en lingua galega. A utilizacién da lingua galega nas mate-
rias que se imparten nos diferentes graos e mestrados do
campus universitario de Lugo permite que o noso alum-
nado —sexa de Galicia ou de féra da nosa comunidade—
poida enriquecerse coa aprendizaxe desta lingua.

Iniciativas coma DivulgaT 2022 son un chanzo mais
para acadar unha maior implicaciéon dos investigado-
res e profesores no desenvolvemento da sda actividade
docente e investigadora en galego. Nesta nova edicion,
co cambio de nome (eliminando a mencién a TERRA),
preténdese que todos os centros e todos os grupos de
investigacién se sintan convidados a participar nesta
actividade, estean vinculados ou non a ese campus de
especializacion.







OS PERIGOS DA AUGA

Alejandro Cao Cancelas, Sandra Raposo-Garcia
Departamento de Farmacoloxia, Farmacia e Tecnoloxia Farmacéutica (FARMATOX)
Universidade de Santiago de Compostela
alejandro.cao.cancelas@usc.gal; sandra.raposo.garcia@usc.gal

Nos ultimos anos, debido ao cambio climatico e as activi-
dades humanas, a calidade das augas terrestres empeo-
rou drasticamente, podendo prexudicar a saude tanto de
animais como de persoas que a consomen.

Ainda que antes de chegar 4s nosas casas a auga doce
debe ser tratada nunha estacion potabilizadora, os pro-
cesos de depuracion actuais non son efectivos para elimi-
nar todas as substancias prexudiciais para os consumido-
res. Algiins exemplos destas substancias prexudiciais son
os pesticidas utilizados na agricultura ou as cianotoxinas.

Debido 4 stia perigosidade e ao aumento na frecuen-
cia de aparicion imos pofier o foco nestas ultimas. As cia-
notoxinas son un tipo de toxinas producidas por unhas
bacterias, as cianobacterias, que habitan nas augas con-
taminadas e estancadas de lagos ou encoros. E comtin
que, cando hai unha gran cantidade de cianobacterias,
estas tingan a auga de cores verdes ou azuis.

Recentemente descubriuse que as cianotoxinas
tamén poden acumularse nos alimentos. Isto é real-
mente importante no sector da acuicultura e agricultura,
xa que a utilizacidon de auga contaminada para o cultivo
de peixes e a rega de produtos agricolas pode repercutir
sobre a seguridade alimentaria.

Para solucionar este problema, no laboratorio inves-
tigamos novas formas de detectar estas toxinas e elimi-
nalas da auga, para asi mellorar a sadde publica.

Agradecementos

A investigacion levouse a cabo grazas a subvenciéns cofinanciadas polo
FEDER; pola Conselleria de Cultura, Educacién e Ordenacidn Universita-
ria, Xunta de Galicia, GRC (ED431C 2021/01); polo Ministerio de Ciencia
e Innovacién IISCIII / PI19 / 001248 y PID 2020-11262RB-C21; e pola
Union Europea Interreg AlertoxNet EAPA-317-2016, Interreg Agritox
EAPA-998-2018 e H2020 778069-EMERTOX.

MORTE NA RiA: O CASO DO BERBERECHO DA AROUSA

Marina Pampin Iglesias

ACUIGEN (Xenética para a acuicultura e a conservacion de recursos)
Facultade de Veterinaria da Universidade de Santiago de Compostela
marina.pampin.iglesias@usc.gal

En 2012 produciuse unha gran mortalidade entre os ber-
berechos da ria da Arousa debido a unha enfermidade,
a marteiliose, producida polo parasito Marteilia cochi-
llia. Este parasito afecta a glandula dixestiva causando
a morte por inanicién do berberecho. Tras varios brotes
observouse que os berberechos da ria da Arousa sobrevi-
vian mais 4 marteiliose comparados con outros berbere-
chos doutras rias que non tiveran exposicion a Marteilia.

Neste estudo encontramos marcadores de polimor-
fismo de nucle6tido tnico (SNP), en rexiéons xendmicas
e xenes de individuos que mostraron unha posible resis-

tencia, trala analise a berberechos expostos a Marteilia
durante xeracions, e a berberechos que nunca estiveron
expostos 0 parasito recollidos en 2012. Moitos destes
marcadores, que son capaces de discriminar individuos
expostos e non expostos a Marteilia, estan relacionados
coa resposta inmune.

Este conxunto de marcadores sera testado para ava-
liar se detectan individuos resistentes e desenvolver
unha ferramenta para xenotipar de forma rendible, que
sera aplicada nun programa de cria encamifiado a obter
cepas de berberecho resistentes a marteiliose.

DESENVOLVEMENTO DUNHA LINA DE OSTRA PLANA RESISTENTE A PARASITOS

Inés Martinez Sambade

ACUIGEN (Xenética para a acuicultura e a conservacion de recursos)
Facultade de Veterinaria da Universidade de Santiago de Compostela
inesmartinez.sambade@usc.gal

A ostra plana europea é un bivalvo marifio de grande
importancia tanto econémica como ecoldxica, pois serve
como habitat e alimento para moitos outros seres vivos,
como biofiltro en acuicultura, como bioindicador de
diversidade de contaminantes, e como depésito de car-
bono en zonas costeiras. E por isto polo que os ecosiste-
mas aos que da lugar se consideran de especial interese
de conservacion a nivel europeo, e polo que xa se esta
empregando hoxe en dia nalgunhas iniciativas contra o
cambio climatico.

Nas ultimas décadas, tanto a produciéon como as
poboaciéns naturais de ostra plana vironse reducidas
como consecuencia da sobreexplotacién, a contamina-
ciéon e o cambio climatico, asi como pola presenza de
diferentes enfermidades. Entre as mais importantes que
afectan a especie podemos destacar a bonamiose, produ-
cida por un parasito intracelular que se contaxia de ostra
a ostra provocando destrucidn tisular e unha alta morta-
lidade. A principal dificultade que xorde ao tratar de com-
batela é que o diagnostico resulta moi complicado, pois
so se detecta cando a infeccidn xa esta moi estendida. Isto
fixonos pensar que unha abordaxe xenética poderia ser
de utilidade nesta situacidn.

O primeiro que fixemos foi recoller mostras biol6xi-
cas de poboacions que estiveran afectadas polo parasito

desde os anos 80 e de poboaciéns que permaneceran
inxenuas a el. Enton introducimos eses individuos e a
sua descendencia en tanques e puxémolos en contacto
co parasito, observando unha maior supervivencia nos
individuos procedentes de poboaciéns afectadas a longo
prazo. Enton procuramos marcadores xenéticos de tipo
SNP (single nucleotide polymorphism), que nos permiten
diferenciar individuos entre si, polo cambio dunha soa
base nitroxenada no seu xenoma. Estes marcadores vali-
daronse nunha mostra de individuos procedentes dunha
rexion xeografica mais reducida, e observouse que nos
permitian diferenciar dous tipos de individuos, uns deles
supostamente resistentes a enfermidade.

Ao localizar estes marcadores no xenoma de ostra
plana viuse que se atopaban na stia maioria nunha
pequena rexion do cromosoma 8 que, pola sia morfo-
loxia, parecia estar transmitindose en bloque a través
das xeracions. Ademais, observamos que a rexion incluia
xenes relacionados coa formacidn e resistencia da matriz
extracelular (o que parece ter relacion coa defensa contra
o parasito intracelular) e outros relacionados con meca-
nismos de resposta do sistema inmunoldxico, como a
morte celular programada.

PESOS SENTINELA DE CANAIS DE VACUN SACRIFICADOS EN MATADOIRO

Fernando Vazquez Miranda

Consellaria de Sanidade
Xunta de Galicia
fernando.vazquez.miranda@rai.usc.gal

Estudaronse os pesos de todos os canais de vacun sacrifi- féra da normalidade servirian de aviso como posible
cados en Galicia durante 3 anos. fraude ou excelencia xenética.

Fixose un estudo estatistico coas variables de idade,
raza e raza da nai e concliese cuns pesos que por estar

QUE NON CHE DEAN FRANCES POR GALEGO

Nicolas Mejuto Vazquez

Facultade de Veterinaria
Universidade de Santiago de Compostela
nicolas.mejuto@rai.usc.gal

A rubia galega é unha raza de vaca de carne ben adap-
tada ao noso medio, e cun valor engadido no mercado. No
entanto, as presions produtivas as que se ve sometido o
sector poden dar lugar a fraude ao usar outras razas (prin-
cipalmente francesas) con mellores indices comerciais.
No DivulgaT presentei a ferramenta desenvolvida
para diferenciar mediante marcadores xenéticos a rubia

galega da asturiana dos vales, da pirenaica e da limou-
sine, asi coma os seus cruzamentos, que tefien grandes
semellanzas entre eles.

Asi mesmo, falei tamén dos retos que ten a nosa raza
e da sua estrutura xenética (canto de parecidas son? hai
grupos en certas rexions claramente diferenciados?) no
noso pais.

ANATOMIA DO PRACER

Irene Ortiz Leal
Facultade de Veterinaria
Universidade de Santiago de Compostela
irene.ortiz.leal@usc.gal

O pracer, a risa, o medo... son todos sentimentos propios
dos humanos, pero... senten 0 mesmo os animais?

Para contestar esta pregunta fai falta estudar dende
un punto de vista anatémico a estrutura responsable de
todas estas emocions, o nucleo accumbens. Este nicleo

é un pequeno grupo de neuronas situado nas profundi-
dades do encéfalo e que esta relacionado non sé con dis-
tintas emocions, senon coas adiccions, a agresion ou a
recompensa.

ZOMBIS, ENFERMIDADES E CAIROMONAS

Pablo Sanchez Quinteiro

Departamento de Anatomia, Producién Animal e Ciencias Clinicas Veterinarias
Universidade de Santiago de Compostela
pablo.sanchez@usc.gal

Podemos considerar os zombis como entes mitoldxicos
nacidos no imaxinario popular a partir de determinados
estados patoloxicos ou psiquiatricos extremos nos que
a consciencia se ve substituida pola perda da vontade e
da fala.

Nesta contorna de fantasia resulta curioso que estas
terrorificas criaturas presenten na sua bioloxia algunhas
caracteristicas profundamente arraigadas no mais pro-
fundo do cerebro dos mamiferos e vinculadas cos sinais
quimicos detectados polo 6rgano vomeronasal, frecuen-
temente recofiecido como o sexto sentido.




GATOS, EMBARAZADAS E RATOS ZOMBIS

David Garcia Dios
Grupo de investigacion en Sanidade Animal: Galicia
Universidade de Santiago de Compostela
d.garcia.dios@usc.gal

Toxoplasma gondii é un parasito unicelular que ten un
unico hospedeiro definitivo: o gato. Este protozoo para-
sita o epitelio intestinal dos felinos, onde ten lugar a
reproducion sexual do parasito. Pero para chegar ali pre-
cisa pasar por un hospedeiro intermediario.

Existen unha gran cantidade de animais que poden
desenvolver esta funcion, e entre eles atépase o ser
humano. Tratase, polo tanto, dun parasito con especial
interese para a saude publica.

No hospedeiro intermediario, Toxoplasma gondiiforma
quistes en diferentes tecidos. E especialmente perigoso en
mulleres xestantes, xa que pode causar diversas complica-
cions no embarazo, como abortos ou partos prematuros.

Pero, como nos podemos infectar? Basicamente
mediante a inxestién dos oocistos que elimina o gato nas
suas feces ou dos quistes dos tecidos, algo que pode pro-
ducirse directamente ao manipular as feces do gato ou ao
consumir verdura sen desinfectar. Pero a fonte de infec-
cion mais habitual é a carne pouco cocifiada.

Na sociedade existen crenzas que estigmatizan o
papel do gato na infeccién, pero en definitiva, a mellor
prevencion para evitar a infeccion por Toxoplasma gon-
dii non é desfacerse do gato. Basta con non manipular as
suas feces, desinfectar as verduras e pasar ben a carne.

AMOR A PRIMEIRA VISTA!

Nerea Gandoy Fieiras?,

"Departamento de Anatomia, Produciéon Animal e Ciencias Clinicas Veterinarias
’Departamento de Zooloxia, Xenética e Antropoloxia Fisica
Universidade de Santiago de Compostela
nerea.gandoy@usc.gal

Nos ultimos anos o peixe cebra deu un salto dende o seu
habitat natural —as augas tranquilas do sueste asiatico—
ata os nosos laboratorios, e neles coroouse como un dos
organismos modelo mais importantes na investigacion.
A reproducion € un dos puntos claves no traballo co
peixe cebra, xa que a meirande parte dos experimentos
realizanse con embridns de apenas uns dias de vida. Este

é o motivo polo que existen estudos baseados en cofiecer
mais sobre como mellorar o éxito reprodutivo.

Os peixes tamén poden namorarse a primeira vista!
Efectivamente, os peixes cebra van ter preferencias a4 hora
de elixir con que parellas prefiren reproducirse. Algun-
has delas incliien a aparencia fisica: as femias son as que

elixen con que machos prefiren reproducirse e adoitan
escoller aqueles de maior tamafo e cunha pigmentacion
marcada e ben definida. Estas caracteristicas fisicas van
estar directamente relacionadas cunha maior cantidade
de ovos por posta, asi como cunha maior supervivencia
dos embridns. Outros aspectos como o grao de paren-
tesco, que captan a través do olfacto, tamén teran unha
repercusion no éxito reprodutivo.

Se queres saber mais sobre este organismo modelo,
podes seguirnos nos nosos perfis de Instagram (@pezce-
bra_lugo_vet) e Facebook (Pez Cebra Lugo Veterinaria).




E TI DE QUEN VES SENDO?, DILLE O XENETISTA A TROITA

Adrian Casanova
Departamento de Zooloxia, Xenética e Antropoloxia Fisica
Facultade de Veterinaria
Universidade de Santiago de Compostela
adrian.casanova@usc.gal

A troita comun (Salmo trutta) é un salménido de auga
fria que habita en lagos e rios ben osixenados, integrante
fundamental dos ecosistemas fluviais, de elevada impor-
tancia ecoloéxica, recreativa e econémica. Desde o século
pasado, as poboacidns nativas da peninsula Ibérica estan
experimentando un retroceso debido a diferentes pre-
siéns antropoxénicas como: (1) fragmentaciéon do habi-
tat, (2) contaminacién da auga, (3) quecemento global,
(4) sobrepesca, (5) introgresion xenémica procedente de
exemplares de repoboacion aloctonos, entre outras.

A biodiversidade con fins conservacionistas adoita
abordarse en tres niveis: diversidade dos ecosistemas,
diversidade das especies e diversidade xenética. Esta
ultima é a materia prima para a evolucion e adaptacion
aos cambios ambientais das diferentes poboaciéns e
especies. Para o estudo da diversidade e estrutura poboa-
cional, empregouse por vez primeira unha aproxima-
cion xendmica para as poboacions da peninsula Ibérica.
Para iso, aproveitaronse os ultimos avances en técnicas

de secuenciacion do ADN co fin de obter un panel duns
25.000 polimorfismos dun s6 nucleotido (SNP), distri-
buidos ao longo do xenoma. Trala sta andlise avalidronse
os niveis de diversidade xenética, estrutura poboacional,
tamafio efectivo das poboaciéns, anotaciéon das rexions
xenOmicas baixo presion selectiva, ademais da identifica-
cién das poboacions aléctonas naturalizadas, impactadas
e nativas empregando SNP diagnéstico. Esta informacién
permitird mellorar as actuais estratexias de xestion e
conservacion da troita comun na peninsula Ibérica.

Agradecementos

MIGRANTES, AUDIOVISUAIS E REDES:
UNHA REFLEXION SOBRE A REPRESENTACION DA MOBILIDADE

Daniel Manuel Vazquez Vila
GI1-1428: Antropoloxia Sociocultural
Programa de doutoramento Estudos Culturais: Memoria, Identidade, Territorio e Linguaxe
Universidade de Santiago de Compostela
danielmanuel.vazquez@rai.usc.gal

A percepcién dos movementos migratorios depende da
informacioén, a experiencia, o contacto e o cofiecemento
que cadaquén ten deles. Pola stia vez, en moitos dos casos
estd condicionada pola representacién e o tratamento
dos migrantes e dos fluxos migratorios transnacionais
nas produciéns audiovisuais. Ademais, hai que ter en
conta a presenza e o tratamento tanto nos medios de
comunicacién como nas redes sociais actuais, que infltien
sobre o imaxinario colectivo da sociedade e a creacion de
estereotipos referentes as migracions.

Nesta presentacion amdsase unha retrospectiva
da representacion dos movementos migratorios e os
migrantes que aparecen no cinema e en diferentes
proxectos audiovisuais; ao tempo que se fai un percorrido
pola imaxe, o enfoque e o ton presentes nos medios de
comunicacidn e nas redes sociais sobre a tematica migra-
toria. Tamén, mdstranse algunhas métricas comparadas
nos motores de busca informaticos como por exemplo
Google, Baidu, Bing, Yahoo, Yandex, Ask, DuckDuckGo,
Naver, Seznam, AOL... sobre diferentes termos vencella-
dos ao fendémeno migratorio, como ‘migrante’, ‘emigran-

te’, ‘inmigrante’ ou ‘refuxiados’. Asi, ofrécense por medio
de gréficas algiins exemplos comparativos das métricas
xeradas nas buscas de internet en distintas linguas, como
en alemdn, francés, inglés, italiano, portugués, castelan
e galego; coa finalidade de ofrecer unha visualizacién
de datos que permita dunha forma accesible detectar e
comprender as tendencias, establecer patrdns e analizar
os valores atipicos dos datos en relacién coa evolucién
da informacién sobre as migraciéns presente nas redes
e internet.

Deste xeito, empregando técnicas analiticas do Big
and Small Data, ferramentas de intelixencia artificial
e plataformas como Google Analytics ou Adobe Omni-
ture aplicadas no eido das humanidades e as ciencias
sociais convidase a reflexionar sobre a situacion actual
da mobilidade e os desprazamentos migratorios, xa que
da informacioén xerada polas maquinas durante o des-
empeilo das tarefas, da analise das interacciéns e do
comportamento ante determinados estimulos pédense
predicir modelos de propensién para entender o com-
portamento da contorna e abordar a necesidade de

reforzar as politicas multiculturais, interculturais e de
inclusion no eido social.

Este caso, enmarcase nun estudo mais amplo que ten
como obxectivos analizar a representacién dos migrantes
e a influencia que os audiovisuais e os medios de comu-

nicacion exercen na transmision, percepcién e creacion
de modelos identitarios. A finalidade tultima da investiga-
cion é contribuir ao benestar social co desenvolvemento
de politicas comunitarias inclusivas que eviten a xenofo-
bia, a radicalizacion e os delitos de odio.




AS ARBORES NON PODEN CORRER, PERO SI ADIANTAR A HORA

Gonzalo Pérez de Lis Castro

BIOAPLIC, Departamento de Botdnica
Universidade de Santiago de Compostela
gonzalo.perezdelis@usc.gal

Como fan as arbores para escapar das condiciéns adver-
sas? Esta pregunta ten sido abordada desde disciplinas
como a fenoloxia, que estuda fendmenos naturais cicli-
cos e estacionais en relacion ao clima, plantas e animais.
Por exemplo, é facil ver como as arbores de folla caduca,
coma o carballo, producen follas novas en primavera,
deixandoas caer en outono. A ausencia temporal de follas
permitelles as arbores de folla caduca escapar das condi-
ciéns adversas do inverno. O problema é que a atmosfera
é un sistema cadtico e cambiante e as arbores non poden
acudir a un servizo meteoroloxico que lles diga cando é
seguro brotar. Para iso, contan cun reloxo interno, que
implica receptores e mecanismos para axustar os seus
procesos as condiciéns cambiantes no exterior.

Cando as condicions son favorables, as arbores tamén
forman madeira no interior do tronco, raices e ramas por
medio de tres procesos principais (a aparicién de novas
células mediante division celular, a expansion das célu-
las e a maduracién das stias paredes co engrosamento e
depdsito de substancias que confiren resistencia). Como
resultado temos un novo anel de crecemento, que se dis-
pon de forma concéntrica arredor dos aneis formados en

anos anteriores. Se observamos un anel ao microscopio,
podemos distinguir a madeira formada en primavera da
formada en veran grazas a cambios estruturais. Tres son
as principais variables estruturais da madeira que varian
co tempo: a cantidade de células, o tamafio destas e o
grosor e a composicion das stias paredes. Estes cambios
falan dos principais procesos fenoldxicos (division celu-
lar, expansidn da célula e maduraciéon das paredes) pero
tamén dos factores climaticos que os controlan.

Grazas & conexion entre clima e estrutura da madeira
por medio da fenoloxia, podemos interpretar a informa-
cion contida nos aneis de crecemento, que constitiien
a memoria das arbores. Dado que temos un novo anel
cada ano, podemos saber o ano exacto en que se formou
cada anel. Desta forma, estudando o nimero, o tamaifo
e as paredes das células podemos inferir as condicions
ambientais en que se formaron, o que nos pode permi-
tir facer reconstrucions do clima do pasado ou mesmo
predicions sobre o estado dos bosques no clima futuro.
Porén, o mais importante é que todo isto € posible grazas
ao feito de que as arbores medran ao longo de toda a sda
vida no mesmo sitio, s6 movendo as agullas do seu reloxo.

A SAUDE COMEZA NO INTESTINO

Ana Paula Losada Garcia

Departamento de Anatomia, Producién Animal e Ciencias Clinicas Veterinarias
Universidade de Santiago de Compostela
anapaula.losada@usc.gal

A saude intestinal ten amplas implicacions na saude sis-
témica dos animais. Tamén repercute no benestar e, en
animais de producion, ten moito que ver coa eficiencia
de crecemento e aproveitamento dos alimentos, a seguri-
dade alimentaria e o impacto ambiental.

A arquitectura do tubo dixestivo esta organizada en
capas concéntricas de tecidos propios do organismo (o
peritoneo, o musculo liso, a submucosa e a mucosa). A
capa mais interna é a mucosa e a sua superficie, pola que
se absorben os alimentos, atépase tapizada pola micro-
biota residente. Esa microflora xunto con outros factores

ambientais, como a dieta, o estrés, os patoxenos... van
influir no balance nutricional e inmunoléxico do orga-
nismo e na aparencia desa «construcion».

O estudo da sadde das mucosas, e en particular do
intestino, como orixe da boa saude do organismo esta
gafando relevancia nestes ultimos anos. Por iso, nesta
presentaciéon amosamos a organizacion do intestino san
desde o punto de vista morfoldéxico e algins exemplos
das lesions que se producen en determinadas enfermida-
des que afectan o tubo dixestivo.

OS INIMIGOS MICROSCOPICOS: UN TALLER DA NOITE GALEGA DAS PERSOAS
INVESTIGADORAS (G-NIGHT)

Almudena Grana '?

'Servizo de Anadlise Clinica, Hospital Veterinario Universitario Rof Codina
’Departamento de Farmacoloxia, Farmacia e Tecnoloxia Terapéutica
Universidade de Santiago de Compostela
almudena.grana@usc.gal

Con motivo da Noite Galega das Persoas Investigadoras
levamos a cabo un taller divulgativo titulado «Os inimi-
gos microscopicos», que consistiu nunha pequena charla
arredor de conceptos basicos sobre os microorganismos
e unhas nocidons sobre o manexo do microscopio para
que os asistentes puidesen visualizar eles mesmos mos-
tras reais con microorganismos identificables.

O obxectivo deste traballo foi analizar o interese mos-
trado e buscar posibles ambitos de mellora para novas
intervencions.

Para analizar a proposta, entregouse ao final do
evento unha enquisa que constaba de 6 preguntas aber-
tas a todolos asistentes. Estas foron:

1. Cantos anos tes?

Utilizaras un microscopio previamente?
Conecias os conceptos dos que che falamos?
Que che gustou mdis?

. Valora o noso taller do 1 ao 10.

6. Paréceche interesante a G-NIGHT?

Responderon o cuestionario tédolos asistentes (n=17) e
obtivemos os seguintes resultados:

. Respecto 4 idade observouse unha distribuciéon

heteroxénea: entre 5-10 anos representaron o
29 %; 15-20 anos, 0 42 % e 40-50 anos, o 29 %.
E salientable a ausencia total de persoas entre os
25-30 anos.

. No manexo do microscopio observamos que o

60% das persoas de maior idade non o utilizara
previamente, pero a maioria dos nenos xa tivera a
oportunidade de facelo.

. A autoavaliacion sobre cofiecementos tratados na

charla obtivo resultados moi optimistas: >80%.
Isto fai que propofiamos corroborar de cara ao
futuro estas afirmacions.

. En relacién aos gustos, os resultados foron varia-

dos, sendo os acaros o elemento mais destacado.

. Avaloracién do taller obtivo unha nota media de 9.
. O interese na G-Night foi xeral, ainda que os mais

novos (5-7 anos) descofiecian a palabra «intere-
sante», valorando a proposta como «GUAY».

Como conclusions consideramos que as charlas e talle- Agradecementos:

res divulgativos da G-Night como o taller «Os inimigos Gustariame darlles as grazas aos meus compaifieiros e compaifieiras do
microscopicos» resultan de especial interese para a
poboaciéon de todalas idades. Por ultimo, para futuras
intervencions modificaremos a linguaxe para chegar aos
mais pequenos.

taller da G-Night, Saskia Flament, Silvia Fernandez, Oscar Varela e Celia
Mayer pola stia colaboracién na proposta.




UNHA VACA MOOOI INTELIXENTE

Uxia Yafiez Ramil

Departamento de Patoloxia Animal
Universidade de Santiago de Compostela
uxia.yanez.ramil@usc.gal

As novas tecnoloxias vifieron para quedar. Estan presen-
tes en practicamente todos os ambitos da nosa vida, e as
persoas xa nos afixemos a convivir e sacar todo o proveito
delas. Ou iso pensabamos, e é que nds non somos a Unica
especie que nos podemos beneficiar do seu emprego.

Na actualidade, estanse a desenvolver novas apli-
cacions de tecnoloxias para a gandaria, de maneira que

se consiga posibilitar tanto unha mellora do benestar e
calidade de vida dos animais como das persoas respon-
sables da explotacion. Deste modo, tarefas que antes se
tifan que desenvolver de maneira presencial na granxa,

como a deteccion de celos ou observacion de animais
para comprobar o seu estado de satude, poden realizarse
na actualidade de maneira remota, grazas a dispositivos
que se colocan nos animais.

Asi, os movementos realizados, o tempo de descanso,
o alimento inxerido ou os procesos dixestivos poden ser
rexistrados e avaliados polo propio programa, que xerara
unha alerta se os datos recollidos non se corresponden
coa normalidade. De seguido, envia un aviso en tempo
real 4 persoa responsable para que esta poida tomar as
medidas oportunas no menor tempo posible.

